
				এই পাতাটির মুদ্রণ সংশোধন করা প্রয়োজন। 
లసి জাল মোহাত্ত
পাইলাম না ; কক্ষ-মধ্যে দাড়াইয়া আমি চতুদিকে চাহিতে লাগিলাম। কক্ষটি ক্ষুদ্র, তাহার দুইটি দ্বার ও একটি বাতায়ন ; বাতায়নটির লৌহগরাদে গুলি অতি স্কুল ও ঘন সন্নিবিষ্ট ; এক দিকে কয়েকটি সুবৃহৎ আলমারি, তাহার ভিতর নানাপ্রকার পুস্তক থরে থরে সজ্জিত । পরে জানিতে পারি, এই সকল পুস্তক বাজে নাটক নভেল নহে ; অধিকাংশই অতি মূল্যবান, দুপ্রাপ্য, ও প্রাচীন গ্রন্থ ; বিজ্ঞান, রসায়ন, দর্শনশাস্ত্র, তর্ক শাস্ত্র, ব্যবস্থা শাস্ত্র, ধৰ্ম্ম শাস্ত্র, পুরাতত্ত্ব, প্রেততত্ব ও ভ্রমণবৃত্তান্ত বিষয়ক নানা জাতীয় পুস্তকে আলমারিগুলি পূর্ণ। কেবল যে জাপানী ভাষার পুস্তক সংরক্ষিত, এরূপ নহে, ইউরোপ ও এসিয়া খণ্ডের নানা ভাষায় লিখিত পুস্তক এই সকল আলমারিতে 'স্থান পাইয়াছিল ; এমন কি, তাহাতে সংস্কৃত ও পালি ভাষায় লিখিত অতি প্রাচীন পুথিরও অভাব ছিল না ! ডাক্তার অকুমা কি সৰ্ব্বভাষাবি ?
ঘরের মেজেটি, কারুকার্য্যখচিত, অতি স্কুল পারস্যদেশীয় গালিচায় আচ্ছাদিত । আমি যে দ্বারপথে এই কক্ষে প্রবেশ করিয়াছিলাম, সেই দ্বারের কিছু দূরে কক্ষটির অন্য প্রান্তে আর একটি স্বার ছিল ; এই দ্বারের সম্মুখে একখানি মুদৃপ্ত রঙ্গিন পরদা বিলম্বিত দেখিলাম। গৃহ-প্রাচীরে অনেকগুলি সুন্দর স্বন্দর তৈলচিত্ৰ শোভা পাইতেছিল। কক্ষটি সম্পূর্ণ নিস্তব্ধ ; টেবিলের উপর বাতিদানে একটিমাত্র বাতির iমৃদ্ধ আলোকে সেই কক্ষের গাম্ভীৰ্য্য যেন শতগুণ বৰ্দ্ধিত হইয়াছিল,
এবং একটি ঘড়ির টিক্টুক্ শব্দ তাহার নিস্তব্ধতা ভঙ্গ করিতেছিল।


	এই কক্ষে আমি একাকী প্রায় পাঁচ মিনিট কাল দাড়াইয়া

